
　〈公之受誣爲主于栢臣之心和于言官之口裁于法吏之手斯固公諭也夫〉

　〈高岱曰　英宗歸不復辟者無所置景　帝也　景帝不起儲位無人焉有舍　炎宗而他求君者哉于謙迎〉

　〈立外藩之說未必有之然復　英宗非其情也俊議惟憲宗繼統耳此亦不失爲正然於　英宗父子之閒宜〉

　〈思所以處之當時諸臣請　景帝之立太子亦過矣景帝不起當請於　英宗　英宗臨御可也或倦勤而〉

　〈命　憲宗卽位已仍稱　太上皇如唐故事亦可也于謙諸臣非知不及此葢具初主社稷爲重君爲輕之說〉

　〈知　英宗必憾之矣謙當時不虞　英宗之得返也然其心無非社稷計者葢勢不得不然　英宗惡得而罪〉

　〈之謙之失在　景帝易儲而不以死爭之雖然其功奚啻掩過已哉〉

　〈或謂　上廵狩時宜奉太子居攝惜謙等見不及此識者謂謙非見不及此葢特以視宗之社稷爲重若太子〉

　〈居攝則唯父爲重天下爲輕天理至情必圖迎復則虜將以　上皇爲質豈有厭足宋儀宗之事可鑒也故遂〉

　〈立郕王是不以金法而以瓦注竟致社稷葠安　上皇之得以復辟者葢實能輿於是也但易儲一節謙無一〉

　〈言以救正之難免於責備者之議矣〉

以千户盧旺彥敬爲錦衣衛指揮使一日亨引二人侍于

文華殿前　上問曰二人何人也亨對曰臣心腹人也如

迎請　陛下復位皆與之謀其功實多乃特擢二人爲指

揮使自是求請無虛日冒報功陞軄者四千餘人○令翰

林官有帶東宮官銜者俱改別軄以景泰易儲故也○科

道劾司禮監太監興安弄權亂政鎖門易儲與王誠舒良

等爲黨明知逆謀不能諫阻心持兩端坐觀成敗以爲向

靑傷梟其首以戒權奸　上謂安罪本當死姑從寬貸之

　　視事○奪郭登定襄伯以爲南京督僉○太子太傅

--

高糓吏部尙書王直禮部尙書胡濙蓋致仕時內閣諸臣

皆流放竄殛惟穀以忠謹故　上嘗曰穀在內閣每議迎

駕及南內事輒左右朕穀無他腸可致仕

　〈按穀旣歸田杜門不接賓客人有問及正統景泰天順閒事者輒不應官至台𪔂而家業蕭然敝屋瘠田僅足〉

　〈衣食其方毅端靖廉潔無私卓然有古大臣風也○直器宇宏偉性嚴重寡言笑居家儼然及接人和氣可掬〉

　〈旣秉銓軸留意人才干請斷絕奔競稍息居第隘陋曾不爲介意也廕子積爲翰林院檢討○濙平易寬和康〉

　〈靖寡欲自奉𥳑薄興居有常未嘗疾言遽色入皆知爲君子長者旣去遣子長寧入謝授錦衣世鎮撫〉

二月朔　皇太后誥諭廢　景帝仍爲郕王歸西內越數

日命郕王所立皇太后吳氏復爲　宣廟賢妃廢皇后汪

氏始爲郕王妃欽天監奏革除景泰年號　上曰朕心南

京不忍仭舊書之是月十九日郕王薨葬祭如義王振日

兼妃嬪唐氏等俱賜紅帛自盡以殉葬○贈故御史鍾曰

大理寺丞官子啟如縣啟上䟽請同遺骸得出圍土歸葬

時同殁已久矣血漬臂閒洗出倍鮮好後謚恭愍○少監

阮浪贈太監仍命儒臣撰文立碑○召前甫京大理寺卿

謫陝西定羌驛丞廖莊還復前軄尋陞南京禮部侍郎○

召廵撫陝西副都御史耿九疇爲右都御史掌院事召南

京督儲副都御史軒輗爲刑部尙書九疇輗二人皆廉介

苦節之士操履素定天下信之故復位之初首召用焉

　〈輗初爲進士差往淮上催粮冬寒舟行忽墮水救出衣盡庶得一綿被自裹有司急爲製衣一襲却之不用徐〉

